
LAUAXETA

LAUAXETA'REN
AZKEN IDAZKIAK (II)

I

Goiz eder onetan erail bear nabe
Txindoi baten txindak gozotan nabela.
EI naiten leyora begiok itz gabe
Gorbei barna yatort kañoi ots-itzela
or egazkin-egak odei-lapur doaz.
Guda-gotzon baltzak odolez dakustaz
euren oin aurrian beredin gudari.
Gazte argi orreik eutsi lur amari
Bera bezin onik eztauko ludiak.

II

Baña Jaun altsua orain ken nai nozu?
Bildots baten antzera lotuta naukozu
bearren nauenean neure aberriak?
Orain deia datsut arnas-ots barrian;
Mendi goitietan eriotz betorkit
bertan eder dora azkenengo atsak.
Ortze adartsua babes-toki bekit
neure gerri meian eriotz zauria
txastau dagiantzat etsaien iraiñak.

III

Zuzentzaren aldez bil diran zuzenekin (?)
ixuri daidala bizitz-iturria
Lurra estal bedi odol-larrosakin
Gozo ta eder gizonen kojetan (?)
Aberri obazko (?) eriotz-mosuak.
Zauritu orreik zut ora mendietan
Aintzak zabal ditu esku argituak.
Ortxe jausi nedin... Eta azken orduan
laztandu naizela arnasa estuan.

IV

Garaitz adar billa doazen zaldiak
Eta begi orrein laño leyartuan
tinki igaro bitez gizurren argiak;
esku zurbil oneik aul luzatu bediz
euki dagientzat ikurrin donea.

O askatasun atsak betiko bil zagiz.
Ortxe makur zaite, oi, buru neurea (?)
geure lur amaren bezarte gozoan.
Eta anai maiteok eutsi lur amari
itxaropen auxe sort bekit gogoan.

V

Jauna, eriotz au arren emostazu
koldarrentzat itxi larrosen usaña.
Askatasun deuna bial egiztazu
atzindu nai dot ba, arrotzen iraña.
Gorputz onek bakez atseden dagian
erri askatuen egun aundi arte.
Oroigailluaren maitasun itzala
Kisto'ren, Beragan ditxarot.
Josu'ren fedea besterik eztaukot.
Erri zintzo onenak zaindu dagiala
il gintzanen atsa, il gintzanen aala.

VI

Eta bake donea sortuko danean
neure azur utsak besteenakin batu;
Eresi gurenaz lagundu bidean
obi bakar arte. Baña arren bukatu.

8) Gaztea nozu bizitz onetan
ta ez jatan faltau gauzarik,
Jauna gogora aldi onetan
iges eitzia lurretik.

9) Ezpedi egin neure oldea,
zeure naia, bai, ostera,
Gogoa biyoa zeru argira,
gorputza lur illunera.

(Lauaxeta)

(Lauaxeta)

LAUAXETA

BIOTZ DONEA

Biotz xamur-beroa
gar-gori betekin zauritzen nozu,
zeuri gaiñean, ordea,
maitasun-larrosa zabaltzen dozu.
Sakon bitan nabil ez bai goxo:
Otzak il naroa zugandik urrun,
su gordiñak nauka zeure ondoan;
Gabaz argi zakusat,
egunez barriz illun.
Zeurekin naukazu, neugaz ez zaukat,
eguzkitan edur, otzetan sugar,
jolaz bikoitz onek galduta nakar
baiña bien tartean
sugar zakit, Jauna, biotz barnean.

(Lauaxeta)

IÑAKI GARAMENDI BARRAINKUA

Neure Iñaki maitea: Ordu gitxi barru su-izkillutua
izango naz. Pozik ilten naz, neure ondoan Jesus eta
iñoz baño geiago euskaldunen aberri bakarra. Ona
ziñalako aita baten biguntasunaz maite izan zaitudan
Iñaki. Esteban gogoratzen dozunean, asko maitatu egi-
zu Kristo. Garbia ta lizungabea izan zaite eta maitatu
egizu Euzkadi gurasoak maite dozuzan lez.

Egiozu ikustaldi bat nire ama errukarriari eta beko-
kian mosua emon egiozu. Agur. Zerura arte. Bein eta
milla bider bedeinkatzen zaitu: Esteban'ek.

(Lauaxeta)
(Olazar ' tar Martin ' ek euskeratua)

Eskutitz onen atzean eta izki ezbardiñez auxe diño:
Jose Urigoiti Etxeta
Cecilia Aginaco
Laguardia

Erditze-Irakaslea (Osagille-laguna) Araba.

Zure buztarria baiño ezer sendoagorik nigan ba'dago,
zure asarrea aintzat artzen ez dakian zerbait,
eta, borrerua, makalai ezartzen dautsezun
bildurra lotu ezin dauan zerbait,
Jo! zure txibita errukibakoagaz,
makal bear ba'da min otzaren aurrean,
gorputz iguingarria makaldu leiteke,
baiña ez iñoz nire burutasuna...!

Sendoago, arroago jasoko da,
miñaren joteak bere ertzak agertuko dauz:
burutasuna arrano garaitzaillea da,
aize aundiak egoak joten dautsazanean.

Ez daust ardura... zure asarrea idargea da,
atsegiñaren menpeko, egun bateko jauna;
zure aurrean guztiak buru-makur ba'dira be,
nik arro jasoten dot neure bekokia.

(Lauaxeta)
(Olazar'tar Martin ' ek euskeratua)

IRAKURLEAI OARRA

ZER aldizkariak eta EUSKERAZALEAK ALKARTEA'k ba-dauke Bilbao inguruan urteko arpidetza eskuratze-
ko erea. Etxerik etxe joaten da kobratzaillea. Baiña gauzea ez da ain erreza errietan. Orregaitik eskari au egiten dau-
tzuegu: Bialdu eiguzue txartel edo txeke bat. EUSKERAZALEAK ALKARTEA'ren izena ipiñi ta 2.000 pezeta di-
rala idatzita. Txartel ori sartu karta-azal baten eta gaiñean zuzenbidea ipiñi: EUSKERAZALEAK ALKARTEA.

Colón de Larreategi, 14, 2°, eskoia. 48001 BILBAO.
Eskerrik asko urtero zintzo-zintzo ordaintzen dozuen guztioi.

